
ஶ்ரீது³ர்கா³கவசம் 4

ஶ்ரீ ஶிவ உவாச -

ஶ‍்ரு’ணு தே³வி ! ப்ரவக்ஷ்யாமி அப்ரகாஶ்யம் மஹீதலே ।
ஶ்ருத்வா படி²த்வா கவசம் ஸர்வஸித்³தி⁴மவாப்நுயாத் ॥ 1॥
அத² து³ர்கா³கவசம் ।
பார்வதீ மஸ்தகம் பாது கபாலம் ஜக³த³ம்பி³கா ।
கபாலஞ்சாபி க³ண்ட³ஞ்ச து³ர்கா³ பாது மஹேஶ்வரி ॥ 2॥
விஶ்வேஶ்வரீ ஸதா³ பாது நேத்ரஞ்ச ஶிவஸுந்த³ரீ
கர்ணௌ நாராயணீ பாது முக²ம் நீல-ஸரஸ்வதீ ॥ 3॥
கண்ட²ம் மே விஜயா பாது வக்ஷோமூலம் ஶிவ ப்ரியா ।
நாபி⁴தே³ஶம் ஜக³த்³தா⁴த்ரீ ஜக³தா³நந்த³-வல்லபா⁴ ॥ 4॥
ஹ்ரு’த³யம் சண்டி³கா பாது பா³ஹூ பரம-தே³வதா ।
கேஶாம்ஶ்ச பஞ்சமீ வித்³யா ஸபா⁴யாம் பாது பை⁴ரவீ ॥ 5॥
நித்யாநந்தா³ யஶ: பாது லிங்க³ம் லிங்கே³ஶ்வரீ ஸதா³ ।
ப⁴வாநீ பாது மே புத்ரம் பத்நீம் மே பாது த³க்ஷஜா ॥ 6॥
காமாக்²யா தே³ஹ-கமலம் பாது நித்யம் நபோ⁴க³தம் ।
மஹாகுண்ட³லிநீ நித்யம் பாது மே ஜட²ரம் ஶிவா ॥ 7॥
வஹ்நிஜாயா ஸதா³ யஜ்ஞம் பாது கர்ம ஸ்வதா⁴ புந: ।
அரண்யே விஜநே பாது து³ர்கா³ தே³வீ ரணே வநே ।
ஜலே பாது ஜக³ந்மாதா தே³வீ த்ரிபு⁴வநேஶ்வரீ ॥ 8॥
இத்யேவம் கவசம் தே³வி து³ர்ஜ்ஞேயம் ராஜமோஹநம் ।
ஜபேந்மத்ரம் க்ஷிதிதலே வஶ்யம் யாதி மஹீபதி: ॥ 9॥
பூஜயா வரயா ப⁴க்த்யா க்ரியயா ச விநா ஶிவே ! ।
கேவலம் ஜபமாத்ரேண ஸித்³த்⁴யத்யேவ ந ஸம்ஶய: ॥ 10॥

யா ப்ரு’ச்சா² தே நிக³தி³தா கதி²தா வரவர்ணிநி ! ।
இதா³நீம் தே³வதே³வேஶி ! கிம் பூ⁴ய: ஶ்ரோதுமிச்ச²ஸி ॥ 11॥
இதி முண்ட³மாலாதந்த்ரே பார்வதீஶ்வர-ஸம்வாதே³
ஷஷ்ட²ம் படலாந்தர்க³தம் த்³விதீயம் ஶ்ரீது³ர்கா³கவசம் ஸம்பூர்ணம் ॥ 6॥
ஶ்லோகாநி 202-212

